
Jaiminiproktam Vishnu Stotram

ಜೈಮಿನಿಪ್ರೋಕ್ತಂ ವಿಷ್ಣುಸ್ತೋತ್ರಂ

ಸರ್ವವ್ಯಾಪಿಂಜಗನ್ನಾಥ ಭೂತಭವ್ಯಭವತ್ಪ್ರಭೋ .

ತ್ರಾಹಿ ಮಾಂ ಪುಂಡರೀಕಾಕ್ಷ ವಿಷ್ಣೋ ಸಂಸಾರಸಾಗರಾತ್ .. 9..

ಏಕಾರ್ಣವಜಲೇ ರೌದ್ರೇ ನಿರಾಲಂಬೇ ಪುರಾ ಮಧುಂ .

ಅವಧೀರ್ವಿಶ್ವರಕ್ಷಾರ್ಥಂ ಮಧುಸೂದನ ರಕ್ಷ ಮಾಂ .. 2.2.44.10..

ತ್ರೀನ್ವಿಕ್ರಮಾನ್ಕ್ರಮಿತ್ವಾಯೋ ಹತ್ವಾ ದೈತ್ಯಬಲಂ ಮಹತ್ .

ತ್ರೈಲೋಕ್ಯಂ ಪಾಲಯಾಮಾಸ ತ್ರಿವಿಕ್ರಮ ನಮೋಽಸ್ತು ತೇ .. 11..

ಕೃತ್ವಾ ವಾಮನಕಂ ರೂಪಮೃಗ್ಯಜುಃಸಾಮಗರ್ಭಕಂ .

ಮೋಹಯಿತ್ವಾದ್ಭುತಂ ರೂಪಂ ತಸ್ಮೈ ಮಾಯಾವಿನೇ ನಮಃ .. 12..
ಯಃ ಶ್ರಿಯಂ ಧಾರಯೇನ್ನಿತ್ಯಂ ಹೃದಿ ಭಕ್ತೇಭ್ಯ ಏವ ಚ .

ದದಾತ್ಯಪಿ ಶ್ರಿಯಂ ತಸ್ಮೈ ಶ್ರೀಧರಾಯ ನಮೋಽಸ್ತು ತೇ .. 13..

ಇಂದ್ರಿಯಾಣಾಮಧಿಷ್ಠಾತಾ ಯಃ ಸರ್ವೇಷಾಂ ಸದಾ ಪ್ರಭುಃ .
ಸುಖೈಕಹೇತುರ್ಭಕ್ತಾನಾಂ ಹೃಷೀಕೇಶ ನಮೋಽಸ್ತು ತೇ .. 14..

ಯನ್ನಾಭಿಪದ್ಮಸಂಭೂತಂ ಜಗದೇತಚ್ಚರಾಚರಂ .

ವಿಧಾತುರಾಸನಂ ನಿತ್ಯಂ ಪದ್ಮನಾಭ ನಮೋಽಸ್ತು ತೇ .. 15..

ಯಸ್ಯೈತತ್ತ್ರಿಗುಣೈರ್ಬದ್ಧಂ ಜಗದೇತಚ್ಚರಾಚರಂ .

ದಾಮ್ನಾ ಬದ್ಧಃ ಸ ಗೋಪ್ಯಾ ತು ದಾಮೋದರ ನಮೋಽಸ್ತು ತೇ .. 16..

ತ್ರೈಲೋಕ್ಯವಿಪ್ಲವಕರಂ ಹತವಾನ್ಕೇಶಿದಾನವಂ .

ಈಶಿತಾ ಸರ್ವಸೌಖ್ಯಾನಾಂ ತ್ರಾಹಿ ಕೇಶವ ಮಾಂ ಪ್ರಭೋ .. 17..

ಸ್ರಷ್ಟಾ ಸಸರ್ಜ ಭೂತಾನಿ ಜಗತಾಮಾದಿಕಾರಣಂ .

ಅಚಿಂತ್ಯಮಹಿಮನ್ವಿಷ್ಣೋ ನಾರಾಯಣ ನಮೋಽಸ್ತು ತೇ .. 18..

ಮಾಯಯಾಯಸ್ಯ ವಿಶ್ವಂ ವೈಮೋಹಿತಂಯದನಾದ್ಯಯಾ .

ಸರ್ವಧರ್ಮಸ್ವರೂಪಾಯಮಾಧವಾಯ ನಮೋ ನಮಃ .. 19..
ಜ್ಞಾನಿನಾಂ ಜ್ಞಾನಗಮ್ಯಸ್ತ್ವಮಗತೀನಾಂ ಗತಿಪ್ರದಃ .
ಸಂಪೂರ್ಣಮಸ್ತು ಗೋವಿಂದ ತ್ವತ್ಪ್ರಸಾದಾದ್ವ್ರತಂ ಮಮ .. 2.44.20..

ಇತಿ ಶ್ರೀಸ್ಕಂದಪುರಾಣೇ ವೈಷ್ಣವಖಂಡೇ ಪುರುಷೋತ್ತಮಜಗನ್ನಾಥಮಾಹಾತ್ಮ್ಯೇ

ಜೈಮಿನಿಪ್ರೋಕ್ತಂ ವಿಷ್ಣುಸ್ತೋತ್ರಂ

ಚತುಶ್ಚತ್ವಾರಿಂಶಾಧ್ಯಾಯಾಂತರ್ಗತಂ ಜೈಮಿನಿಪ್ರೋಕ್ತಂ ವಿಷ್ಣುಸ್ತೋತ್ರಂ ಸಮಾಪ್ತಂ
.

